   ՏԵՂԵԿԱՆՔ – ՀԻՄՆԱՎՈՐՈՒՄ

ՀՀ կառավարության «Պետական բաժնեմասի դիմաց հաշվարկված շահութաբաժնի պարտավորության մարումը հետաձգելու մասին»



           որոշման նախագծի 

         1. Իրավական ակտի անհրաժեշտությունը (նպատակը)

         Իրավական ակտի ընդունման անհրաժեշտությունը պայմանավորված է ՀՀ ԱՆ «Ակադեմիկոս Ս.Խ. Ավդալբեկյանի անվան առողջապահության ազգային ինստիտուտ» ՓԲԸ-ի ֆինանսական ծանր վիճակով և ներկայացվող իրավական ակտի ընդունումը զգալի ազդեցություն կունենա այդ վիճակի բարելավմանը:

         ՀՀ կառավարության 18.08.2011թ. թիվ 1193-Ն որոշման համաձայն, ՀՀ ԱՆ «Ակադեմիկոս Ս.Խ. Ավդալբեկյանի անվան առողջապահության ազգային ինստիտուտ» ՓԲԸ-ից (այսուհետ Ընկերություն) հանվել և «Երևանի պետական բժշկական համալսարան» ՊՈԱԿ-ին են փոխանցվել Ընկերության գործունեության հիմնական տեսակները` հետդիպլոմային կրթություն ու բժիշկների և միջին բուժական անձնակազմի վերապատրաստման գործընթացը, որը հանդիսանում էր ընկերության հիմնական եկամտային մասը ապահովող բաղադրիչը:
         Ընկերությունը 2010թ.-ի ֆինանսատնտեսական գործունեությունից ունեցել է 905000,0 հազ. դրամի եկամուտ, որից Ընկերության շահույթը կազմել է 102000,0 հազ. դրամ: Համապատասխանաբար հաշվարկվել և ՀՀ պետական բյուջե փոխանցվել է 20400,0 հազ. դրամ շահութահարկ, իսկ հաշվարկված 40800,0 հազ. դրամ (50% դրույքաչափով) պետական շահութաբաժնից առ 25.09.2011թ. վճարվել է 20000,0 հազ. դրամը:

         Ստեղծված իրավիճակում Ընկերությունը գտնվում է ծանր ֆինանսական վիճակում, 80-85%-ով կտրուկ նվազել են ընկերության եկամուտները, հետևաբար ընկերության բյուջեի դեֆիցիտի պայմաններում, 2012 թվականի արդյունքներով վնաս` (2420,0) հազ. դրամ, փաստորեն անհնար է դարձել հաշվարկված պետական շահութաբաժնի մնացած մասի, 17.10.2013թ. դրությամբ տույժի հաշվարկված տոկոսներով պարտավորության գումարը կազմում է 25911988.82 դրամ, միանվագ փոխանցումը պետական բյուջե: Ելնելով վերոգրյալից անհրաժշտություն է առաջացել համապատասխան որոշման նախագծի ներկայացումը ՀՀ կառավարության քննարկմանը:


2. Ընթացիկ իրավիճակը և խնդիրները
         Ներկայում Ընկերության գործունեության հիմնական տեսակների, հետդիպլոմային կրթություն ու բժիշկների և միջին բուժական անձնակազմի վերապատրաստման գործընթաց, հետևաբար նաև հիմնական եկամուտների բացակայությամբ պայմանավորված փաստորեն անհնար է դարձել հաշվարկված պետական շահութաբաժնի պարտավորության մնացած մասի փոխանցումը ՀՀ պետական բյուջե: 

3. Տվյալ բնագավառում իրականացվող քաղաքականությունը
        ՀՀ առողջապահության նախարարությունը վարում է իր ենթակայության կազմակերպությունների ֆինանսական վիճակի բարելավմանն ուղղված քաղաքականություն:
4. Կարգավորման նպատակը և բնույթը
        Առաջարկվում է ՀՀ կառավարությանը, որպես Ընկերության հիմնադիր, ընդունվող որոշմամբ դյուրացնել կազմակերպության գործունեությունը առաջիկայում, հնարավորություն տալով նրան, մինչև 31.12.2016թ. վճարումներ կատարելով, ստանձնել պետության առջև ունեցած շահութաբաժնի տանելի պարտավորություն: 
5. Նախագծի մշակման գործընթացում ներգրավված ինստիտուտները և անձինք
        ՀՀ առողջապահության նախարարության ֆինանսատնտեսագիտական վարչություն, ՀՀ ԱՆ «Ակադեմիկոս Ս.Խ. Ավդալբեկյանի անվան առողջապահության ազգային ինստիտուտ» ՓԲԸ:
6. Ակնկալվող արդյունք


ՀՀ պետական բյուջե շուրջ 25911988.82 դրամ շահութաբաժնի վճարում մինչև 31.12.2016թ.: 
